
SBUXORO VILOYATIDA 

SAVDO XIZMATLARI 
RAQOBATBARDOSHLIGINI 
BAHOLASH USLUBIYATINI 

TAKOMILLASHTIRISH
UO‘K:339.138

Raxmatov Akmal Anvar o‘g‘li
Samarqand iqtisodiyot va servis instituti, mustaqil tadqiqotchi

Annotatsiya: Maqolada savdo xizmatlari raqobatbardoshligini baholash bo‘yicha tadqiqot natijalari yoritib berilgan. Buxoro 
viloyatida sohada faoliyat yurituvchi iqtisodiy subyektlarda ko‘rsatilayotgan savdo xizmatlarining raqobatbardoshligi tad-
qiqot gipotezasiga asoslanib savdo muhiti, tovar va xizmatlarning xarid afzalligi hamda do‘konning ichki muhitiga taalluqli 
bo‘lgan mezonlar orqali baholangan. muallif yondashuviga asoslanib savdo xizmatlari ko‘rsatishda asoslanib Buxoro 
viloyatida qo‘shimcha xaridorlarni keng jalb qilishga urg‘u berish, savdoning merchendayzing texnologiyasini rivojlantirish 
taklif qilingan.

Kalit so‘zlar: savdo xizmatlari, raqobatbardoshlik, savdo muhiti, xarid afzalligi, raqobat ko‘pburchagi, Laykert shkalasi, 
Sterjess formulasi, statistik guruhlash.
Abstract: The article highlights the results of a study on the assessment of the competitiveness of trade services in the 
Bukhara region. Based on the hypothesis of the study, was assessed according the competitiveness of trade services 
provided by economic entities operating in the Bukhara region to criteria related to the trading environment, consumer 
preferences for goods and services, as well as the internal environment of the store. Based on the author’s approach to 
the provision of trade services, it is proposed to develop a technology for merchandising trade and attracting additional 
customers.

Key words: trading services, competitiveness, trading environment, purchase value, competitiveness polygon, Likert 
scale, Sturgess formula, statistical grouping.
Аннотация: В статье освещаются результаты исследования по оценке конкурентоспособности торговых услуг 
Бухарской области. основанной на на основе гипотезе исследования конкурентоспособность торговых услуг, 
оказываемых экономическими субъектами, осуществляющими деятельность в Бухарской области, оценивалась 
по критериям, касающимся торговой среды, покупательского предпочтения товаров и услуг, а также внутренней 
среды магазина. На осонове авторском подходе к оказанию торговых услуг, предложено разработать технологию 
мерчендайзинга торговли и привлечение дополнительных покупателей.

Ключевые слова: торговые услуги, конкурентоспособность, торговая среда, ценность покупки, многоугольник кон-
курентоспособности, шкала Лайкерта, формула Стерджесса, статистическая группировка.

K I R I S H
Mamlakatimizda savdo xizmatlarining rivojlanishi bilan bir qatorda iste’molchi xulq-atvorining o‘zgarishi, 

xaridorlar tomonidan tovarlarning sifati va assortimentiga hamda ko‘rsatilayotgan savdo xizmatlariga bo‘lgan 
talabining tobora ortib borish tendensiyasi kuzatilmoqda. Bu borada savdo mexanizmlarini yanada takomil-
lashtirish, tovarlar bozorida sog‘lom raqobat muhitini rivojlantirish, xaridorlarga qo‘shimcha savdo xizmatlarini 
taklif etish orqali ko‘rsatilayotgan xizmatlar sifatini oshirish va takroriy xaridini rag‘batlantirish,.shuningdek, tad-
birkorlik subyektlari faoliyatining samaradorligini oshirish va harajatlarini kamaytirish, ular tomonidan ishlab 
chiqarilayotgan mahsulotlarning raqobatbardoshligini ta’minlash uchun shart-sharoitlar yaratilmoqda. Shu bilan 
birga raqobatbardoshlikning o‘ziga xos jihatlari, ta’sir darajasi, harakteri, boshqa tarmoqlarga nisbatan turlicha 
ekanligi, bozor faoliyati samaradorlik ko‘rsatkichlarga kompleks ta’sir ko‘rsatishini nazarda tutilganda hamda 
savdo sohasida faoliyat yurituvchi subyektlarining raqobatbardoshlik omillarini tadqiq etish ular uchun nafaqat 
tashqi bozorda, balki ichki bozorda ham raqobatbardoshligini oshirishning lozim.

M A V Z U  B O ‘ Y I C H A  A D A B I Y O T L A R  T A H L I L I
Xorijlik olimlardan Xorijlik olimlardan M.Meskon, M.Albert, F.Xeodurilarning fikriga ko‘ra, “...raqobatbar-

doshlik iste’molchilarni jalb qilish va ularni saqlab qolish imkoniyatini ifoda etadi. Bunda eng asosiy masala 
harajatlarni raqobatchi korxona darajasida saqlab qolishdir. Shuningdek, raqobatbardoshlik tovar narxi va 
iste’molchining ushbu tovardan olishi mumkin bo‘lgan nafliligi o‘rtasidagi o‘zaro uyg‘unlik hamdir” [1].

P.Druker raqobatbardoshlik masalalariga bag‘ishlangan tadqiqotlarida tadbirkorlik faoliyatiga keng urg‘u 
berilgan bo‘lib, “...tadbirkorlik faoliyatining asosiy maqsadi foyda olish hisoblanadi. tadbirkor qancha ko‘p foyda 
olsa u iste’molchilarga shuncha yaxshi xizmat ko‘rsatishni, sifatli mahsulotlar ishlab chiqarishni yo‘lga qo‘yadi. 
Natijada u boshqa ishtirokchilariga nisbatan raqobatbardosh hisoblanadi” [2].

I.N.Gerchikova tomonidan berilgan tarifda tovar va korxona raqobatbardoshligini umumlashtirishga 
harakat qilingan. “...korxona va tovar raqobatbardoshligi o‘zaro yaxlit va bir-birini to‘ldiruvchi hisoblanadi. Korx-
onaning bozorda raqobatlasha olish qobiliyati uning tovari raqobatbardoshligiga va korxona tomonidan raqobat 
kurashiga ta’sir ko‘rsatish maqsadidagi qo‘llaydigan usullari majmuidan iboratdir” [3]. 

K.M.Ibodovning ilmiy-uslubiy ishlarida korxona yoki tadbirkorlik subyektlarining raqobatbardoshligini baho-
lash uslubiyati kengaytirilgan marketing kompleksi asosida takomillashtirilgan bo‘lib, xizmatlar raqobatbardosh-
ligini oshirish “...xizmat ko‘rsatish jarayonini mijozlarning individual xohish-istaklari negizida takomillashtirishga 
ko‘p jihatdan bog‘liq” [4] ekanligi ko‘rsatib o‘tilgan.

U.N.Normurodov tadqiqotlarida raqobatbardoshlik chakana savdo korxonasi darajasida ko‘rib chiqilgan 
bo‘lib, bu tushunchaga – “...raqobatchilarga nisbatan chakana savdo xizmatlari ko‘rsatuvchi iqtisodiy subyek-
tning aholi uchun qulay joylashishi, savdo maydonining qulay va zamonaviy sotish usullariga mos jihozlan-
ganligi, tovarlar assortimentlarini mo‘l-ko‘lligi hamda xaridorlarga tovarlarni vaqt birligida malakali xodimlar 
tomonidan sifatli savdo servisi ko‘rsatish orqali ko‘proq sotishga va yuqori foydaga erishishidagi ustunligi” [5] 
sifatida ta’rif berilgan.

T A D Q I Q O T  M E T O D O L O G I YA S I
Tadqiqotda induksiya va deduksiya, guruhlash, mantiqiy tahlil usullardan foydalanilgan. Tadqiqot natijala-

rini umumiy yaxlit tarzda ifodalash maqsadida jadval va rasmlardan foydalanilgan. Tadqiqot gipotezasi savdo 
xizmatlari raqobatbardoshlik darajasini Leykert shkalasining “yuqori”, o‘rtachadan yuqori”, “o‘rtacha”, “o‘rt-
achadan past” va “past” bo‘lgan oraliqlarida baholash asosida ishonchlilik darajasini oshirish mumkinligiga 
asoslanadi.

T A H L I L L A R  V A  N A T I J A L A R
Savdo sohasi subyektlarining raqobat imkoniyati, milliy yoki hududiy xususiyatlarni hisobga olgan holda 

yuqori darajadagi savdo xizmatlari ko‘rsatish asosida iste’molni qondirishda muhim hisoblanadi. ma’luumki, 
savdo xizmatlari sohasi raqobatbardoshligi eng avvalo iste’molchilarni yuqori sifatli mahsulotlar va savdo 
xizmatlariga bo‘lgan talablarini qondirish qobiliyatidir. Savdo xizmatlari raqobatbardoshligini baholashda quy-
idagi ketma-ketlikka rioya qilish lozim: 

● mezonlarni tanlash va ularni baholash; 

● mezonlarning ahamiyatlilik darajasini aniqlash; 

umumlashtirilgan raqobatbardoshlik indeksini hisoblab chiqish. 
Savdo xizmatlari sohasi raqobatbardoshligining muhim mezoni bu – real ehtiyojlarni qondirish darajasi 

bo‘lib, bu raqobatchilarning iste’molchilar uchun taklif etayotgan turli xildagi jozibadorlik mezonlaridan iborat. 
Tadqiqotimiz davomida savdo xizmatlari sohasi raqobatbardoshligini savdo korxornalarining muhiti, ichki muhiti, 
tovarlar va xizmatlarning xarid afzalligi kesimida baholash amalga oshirildi. 

Savdo muhiti bilan bog‘liq omillar, avvalo savdoni amalga oshirish bilan bog‘liq barcha jarayonlar, ushbu 
jarayonlar amalga oshishini rag‘batlantiruvchi makon va zamon xususiyatlari hisoblanadi. Mazkur ko‘rsatkich 
doirasida biz savdo do‘konining “…joylashishi, mijozlarning xabardorlik darajasi, savdo xodimlari tomonidan 
yetkazilayotgan ma’lumotlarning ishonchlilik darajasi, transport imkoniyatlarining mavjudligi, do‘koning ish 
rejimi hamda do‘konning xizmat ko‘rsatish davomiyligini” [6] asosiy mezonlar sifatida tanlab oldik.

Tovar va xizmatlarning xarid afzalligi ko‘rsatkichi bo‘yicha xodimlarning savdo madaniyati darajasi, 
tovarlarning narx darajasi, tovar assortimentining yangilanish darajasi, do‘konda ko‘rsatilayotgan savdo xizmat-
lari sifati, savdo xizmatlaridan foydalanishni rad etishi, savdo xizmatlaridan foydalanish tajribasi, iste’mol-
chilarning tashrif davomiyligi va tovarlarning sifat darajasi asosiy mezon sifatida tanlab olindi.

Savdo xizmatlari ko‘rsatuvchi subyektlarning ichki muhiti ham o‘ziga xos raqobat ustunligi hisoblanib, 
mazkur ko‘rsatkich bo‘yicha raqobatbardoshlik mezonlari sifatida do‘konning ichki ekomuhiti, kassa zonasining 

intereri va bezatilish darajasi tanlab olindi.
 Savdo korxonasining raqobatbardoshlik darajasini ta’minlash uni miqdoriy jihatdan baholash zarurligini 

anglatadi. Raqobatbardoshlikni miqdor jihatdan baholash sohaning samarali ishlashini, ko‘zda tutilgan barcha 
chora-tadbirlarni to‘g‘ri amalga oshirilayotganligidan dalolat beradi. Savdo xizmatlari raqobatbardoshligini 
baholash jarayoni raqobatbardoshlikni boshqarish modelida aks etadi (1-rasm).

1-rasm: Savdo xizmatlari raqobatbardoshligini boshqarish modeli

Taklif etilayotgan integral ko‘rsatkich savdo xizmatlari ko‘rsatish bilan bog‘liq sifat ko‘rsatkichlarini o‘z ichiga 
olib, faoliyatning turli bosqichlarida raqobatbardoshlikni iste’molchilar nuqtai nazaridan hamda qo‘shimcha 

xizmatlar ko‘rsatish bilan bog‘liq mezonlar asosida baholash imkonini beradi. Savdo xizmatlari raqobatbar-
doshligini baholash jarayonini quyidagi ketma-ketlikda amalga oshiriladi:

■ Raqobatbardoshlik mezonlarini tanlash;

■ Mezonlarning va ahamiyatlilik darajasini belgilash;

■ Mezon ko‘rsatkichlarni hisoblash va yakuniy integral qiymatni aniqlash.

Tadqiqotda savdo xizmatlari raqobatbardoshligini baholash Laykert shkalasi bo‘yicha 10 ballik tizimda 
baholandi. Mezonlarning ahamiyatlilik darajasi ishlab chiqilgan tadqiqot so‘rovnomasi asosida aniqlandi 
(1-jadval).

1-jadval: Savdo xizmatlari raqobatbardoshligi mezonlari va ularning ahamiyatlilik darajasi 
Raqobatbardoshlik 

ko‘rsatkichi Mezonlar Pi Mezonlarning 
ahamiyatlilik darajasi (Wi)

Savdo muhiti

savdo do‘konining joylashishi 0,30

mijozlarning xabardorlik darajasi 0,73

savdo xodimlari tomonidan yetkazilayotgan ma’lumotlarning 
ishonchlilik darajasi 0,33

transport imkoniyatlarining mavjudligi 0,38

do‘koning ish rejimi 0,18

do‘konning xizmat ko‘rsatish davomiyligi 0,17

Do‘konning ichki 
muhiti

do‘konning ichki ekomuhiti 0,97

kassa zonasining jihozlanish darajasi 0,86

savdo zalida tovarlarning joylashtirish darajasi 0,25

tovarlarning sifat darajasi 0,09

do‘konning ichki intereri va bezatilish darajasi 0,21

Tovar va xizmatlarning 
xarid afzalligi

do‘konda xodimlarning savdo madaniyati darajasi 0,72

tovarlarning narx darajasi 0,62

tovar assortimentining yangilanish darajasi 0,89

do‘konda ko‘rsatilayotgan savdo xizmatlari sifati 0,35

savdo xizmatlaridan foydalanishni rad etishi 0,81

savdo xizmatlaridan foydalanish tajribasi 0,57

xaridorlarning tashrif davomiyligi 0,71

tovarlarning sifat darajasi 0,41

Har bir guruh bo‘yicha raqobatbardoshlikning umumlashgan ko‘rsatkichi mezonning ahamiyatlilik dara-
jasini hisobga olgan holda hisoblab chiqiladi:

bu yerda Ri – savdo xizmatlari ko‘rsatuvchi korxonaning i-ko‘rsatkich bo‘yicha raqobatbardoshligi; Wi – 
mezonning ahamiyatlilik darajasi.

Savdo xizmatlari ko‘rsatuvchi subyektlarning raqobatbardoshligining iyentegral ko‘rsatkichi Rint quyidagi 
formula bilan aniqlanadi:

Rint = Rsm + Rim + Rxa

bu yerda Ri – raqobatbardoshlikning integral ko‘rsatkichi, Rsm – savdo muhitini aks ettiruvchi mezonlarning 
integral ko‘rsatkichi; Rim – savdo korxonasining ichki muhitini ifodalovchi mezonlarning integral ko‘rsatkichi; Rxa 
– tovar va xizmatlarning xarid afzalligini aks ettiruvchi mezonlarning integral ko‘rsatkichi.

ko‘rsatuvchi subyektlar tanlov asosida tahlil qilindi va raqobatbardoshlik darajasiga baho berildi. Hisoblash 
ishlari 2-jadvalda keltirilgan:

2-jadval: Buxoro viloyatidagi savdo xizmatlari ko‘rsatuvchi subyektlar raqobatbardoshlik darajasi
№ Savdo xizmatlari ko‘rsatuvchi subyektlar Rsm Rim Rxa Rint
1. “Азия-Центр” 3,9 9,5 4,5 17,9

2. “Бие-Hур” 11,5 14,4 10,6 36,5

3. “Рузимуpод” 19,4 19,9 36,4 75,6

4. “Мухаммад” КК 17,6 23,0 31,4 71,9

5. “Azamat” 6,5 13,2 50,1 69,8

6. “РАЪHО-94” ХК 4,2 5,5 17,8 27,5

7. “САЙФИДДИH БОХОРЗИЙ” 19,4 10,6 40,9 70,9

8. “Seven” 13,7 10,1 29,0 52,8

9. “Maxmud” 7,3 11,2 36,2 54,8

10. “Жасур” 13,1 23,2 20,7 57,0

11. “Куй дарвоза” 1,9 10,7 36,8 49,3

12. “Arzon” 20,1 6,1 25,8 52,0

13. “BELAYA BEROZKA” 10,5 22,5 35,4 68,5

14. “Смау” савдо уйи 1,3 19,7 19,4 40,4

15. “Хумо” 11,3 15,8 19,4 46,6

16. “Самрад” 5,1 23,2 48,0 76,3

17. “Гарни” 16,1 23,8 41,3 81,1

Mezonlarning umumiy qiymati 183,0 262,4 503,7 949,0

Endi ushbu savdo subyektlarini raqobatbardoshlik darajasiga ko‘ra guruhlaymiz. Guruhlar sonini Sterjess 
formulasiga asoslanib hisoblaymiz:

n = 1 + 3,322 × logN

bu yerda n – guruhlar soni, N – guruhlanayotgan savdo korxonalari soni.

n = 1 + 3,322 × log17 ≈ 5

Demak, 2-jadvalda tahlil qilingan korxonalarni shartli ravishda 5 ta guruhga, ya’ni raqobatbardoshlik dara-
jasi “yuqori”, o‘rtachadan yuqori”, “o‘rtacha”, “o‘rtachadan past” va “past” bo‘lgan guruhlarga ajratamiz:

3-jadval: Buxoro viloyatidagi savdo xizmatlari ko‘rsatuvchi subyektlar raqobatbardoshlik darajasiga ko‘ra 
guruhlanishi

Guruhlar Raqobatbardoshlik darajasi Guruh intervali, ball Savdo korxonalari
1-guruh “past” 17,9-30,5 1, 6
2-guruh “o‘rtachadan past” 30,6-43,1 2, 14
3-guruh “o‘rtacha” 43,2-55,7 8, 9, 11, 12, 15. 
4-guruh o‘rtachadan yuqori” 55,8-68,3 10, 13
5-guruh “yuqori” 68,4-81,1 3, 4, 5, 7, 16, 17

Tahlillar Buxoro viloyatida savdo xizmatlarining raqobatbardoshlik darajasi tovar va xizmatlarning xarid 
afzalligi mezoniga ko‘ra yuqori ekanligini, shu bilan birga savdo muhiti mezoniga ko‘ra integral ko‘rsatkichni 
savdo do‘konining joylashishi, do‘koning ish rejimi va do‘konning xizmat ko‘rsatish davomiyligi yo‘nalishlarida 
rivojlantirishg zarurligini ko‘rsatdi. Buni Buxoro viloyati bo‘yicha savdo xizmatlari raqobatbardoshlik mezonlar-
ining “raqobat ko‘pburchagi” orqali qiyosiy tahlil qilishimiz mumkin (2-rasm).

2-rasm: Buxoro viloyatida savdo xizmatlari raqobatbardoshligining “raqobat ko‘pburchagi”

2-rasmdan ko‘rinib ko‘rinib turibdiki, tahlil qilingan savdo korxonalarining raqobatbardoshlik pozitsiyasi 
mijozlarning xabardorlik darajasi, do‘konda xodimlarning savdo madaniyati darajasi, tovar assortimentining 
yangilanish darajasi, savdo xizmatlaridan foydalanishni rad etishi, xaridorlarning tashrif davomiyligiga ko‘ra 
belgilanmoqda. Buning natijasida, mijozlarning qoniqqanlik darajasiga erishilgan. O‘tkazilgan tadqiqotlar nati-
jalariga asoslanib, Buxoro viloyati savdo xizmatlari sohasi raqobat ustunligining “eng zaif” yo‘nalishlari do‘koning 
ish rejimi, do‘konning xizmat ko‘rsatish davomiyligi, tovarlarning sifat darajasi va do‘konning ichki intereri va 
bezatilish darajasida kuzatilgan. Bunga asoslanib mazkur mezonlarni yanada rivojlantirish kelgusida nafaqat 
savdo xizmatlari sifatni yaxshilaydi, balki raqobatbardoshlikni ham mustahkamlashga xizmat qiladi.

X U L O S A  V A  T A K L I F L A R
Tahlil natijalariga asoslanib, Buxoro viloyatidagi raqobatbardoshlik darajasi “yuqori” baholangan savdo 

xizmatlari ko‘rsatuvchi subyektlarda ichki muhit mezonlariga bog‘liq ekanligini ko‘rsatdi. 
Tahlil qilingan “Azamat” savdo korxonasida savdo xizmatlarining xarid afzalligi “yuqori”, “Seven” va 

“Maxmud” savdo korxonalarida qo‘shimcha savdo xizmatlarining sifati yuqori darajada tashkil etilgan, “Arzon” 
supermarketida esa servis muhiti yuqori darajada tashkil etilgan.

Raqobatbardoshlik darajasi baholangan savdo xizmatlari ko‘rsatuvchi subyektlarining 11,8% i (2 ta) “past”, 
11,8%i (2 ta), “o‘rtachadan past”, 29,4%i (5 ta) “o‘rtacha”, 11,8% (2 ta) “o‘rtachadan yuqori” va 35,3%i (6 ta) 
“yuqori” ko‘rsatkichga ega. 

Raqobatbardoshlik darajasi “past” bo‘lgan savdo subyektlarida tovar va xizmatlarning xarid afzalligi sez-
ilarli darajada past ekanligi, asosan kundalik ehtiyoj va oziq-ovqat mahsulotlari bilan savdo qilishi aniqlandi. 
Yuqoridagilarga asoslanib Buxoro viloyatida xaridorlarni keng jalb qilishda savdoning merchendayzing tex-
nologiyasini rivojlantirishni taqozo etadi.

